  Тойлоқ иқтисодиёт ва сервис касб-ҳунар коллежи Маънавий-маърифий ишлар бўйича директор ўринбосари, тарихчи-манбашунос МЕХРОЖИДДИН АМОНОВ

ТОЙЛОҚ ЗИЁРАТГОҲЛАРИ ТАРИХИДАН


Сўз боши
ТАЙЛОҚ ТУМАН РАСМЛАРИ ҚЎЙИЛСА МАҚСАДГА МУВОФИҚ БЎЛАДИ!!!

“Мустақилликка эришганимиздан кейин халқимизнинг ўз юрти, тили, маданияти, қадриятлари тарихини билишга, ўзлигини англашга қизиқиши ортиб бормоқда. Бу – табиий ҳол. Одамзод борки, авлод-аждоди кимлигини, насл-насабини, ўзи туғилиб вояга етган қишлоқ, шаҳар, хулласки, Ватанининг тарихини билишни истайди”
.  

Мустақиллигимиз шарофати туфайли Ватанимиз тарихини ўрганишга, у хақда холисона фикр билдиришимизга имконият билан бирга заминимизда жойлашган минглаб маданий ва архитектура ёдгорликлари, осори атиқаларни таъмирлаб авлодларга етказиш, ўзилигимизни англаш, миллий қадриятларимизни тиклаш, яшаб ўтган алломаларимиз илмий меросларидан халқимиз маънавиятини янада юксалтиришда фойдаланишга кенг йўл очилди.
Давлатимиз рахбари ва рахбар ходимларининг ташаббуси ва саъй харакатлари билан маданий меросимизни, ўтмиш қадриятларимизни чуқур ва хар томонлама ўрганишга киришилди. Ўнлаб алломаларимизниг кўп асрлик таваллуд айёмлари халқаро миқёсда кенг нишонланиб, зиёратгохлар, тарихий иншоотлар таъмирланиб, асл холига келтирилди. Вилоятимиздаги ал-Бухорий, ад-Доромий, ал-Мотруди
й, ал-Марғиноний, ар-Растуғфоний, Амир Темур, Мирзо Улуғбек, Хожа Ахрори Вали ва Махдуми Аъзам каби маънавиятимизнинг  кўплаб олиму уламо, саркардаларнинг мақбара ва мажмуалари қайтадан таъмирланиб, ўзининг тарихий кўринишини тиклади.

Дунёнинг энг қадимий шаҳарларидан бири бўлмиш Самарқанд ҳақида тарихчилар турли даврларда кўплаб китоблар ёзишган. Самарқанд номининг келиб чиқиши, шаҳар, муқаддас зиёратгоҳ ва қадамжолар ҳақида тарихий асарларда турли фикрлар маълум даражада айтилган. 

Самарқанд тарихи ҳақида биринчилардан бўлиб Абу Саъид Абдураҳмон ибн Муҳаммад ал-Идриси (вафоти 405/1015 й.) «Таворихи Самарқанд» асарини ёзади. Умуман, Самарқанд шаҳри ҳақида ёзилиб, бизнинг давримизгача етиб келган асарлар  жумласига Абу Хафс Нажмиддин Умар ибн Муҳаммад ан-Насафий ас-Самарқандийнинг «Ал қанд фи тарихи Самарқанд» асари, Абу Фазл Муҳаммад  ибн Абу Жамил ибн Абдул Малик ибн Ҳайдар ас-Самарқандийнинг «Қандияи хурд», Самарқанд қози калони тарихчи Абу Тохирхожа ибн Абу Саъидхожа Самарқандийнинг «Самария» асарлари киради. Ушбу асарларда Самарқанднинг бунёд этилиши тарихи, шаҳар номининг келиб чиқиши, шунингдек шаҳарнинг осори-атиқалари, мадраса-масжидлари, муқаддас қадамжолари,  зиёрат​гоҳлари ва мозор​ларига доир қимматли маълумотлар баён қилинган. Айниқса Абу Фазл ас-Самарқандийнинг «Қандия» ва Абу Тохирхожанинг «Самария» асарларида  XIX-асрдаги Самарқанд зиёратгоҳлари ва қадамжолари тарихи тўғрисида анча батафсил маълумотлар берилган
.

Самарқанд ва унинг атрофида жойлашган қадамжо ва зиёратгоҳ тарихи юзасидан Б.Валихўжаев, К.Каттаев, И.Сувонқулов ва шу каби олимлар тадқиқотларида Самарқанд ва унинг атрофида жойлашган азиз авлиёлар, шоиру давлат арбоблари хаёти ва улар қўним топган маскан тарихига доир қимматли маълумотлар ўрин эгаллаган
.  

Мовароуннаҳрнинг қадимий шаҳарлари орасида Шовдор (хозирги Тайлоқ)нинг ҳам ўз ўрни бор. Қадимий Шовдор тумани ҳозирги Ургут, Тайлоқ, Самарқанд туманлари ва Панжакент (ТожР) ҳудудларини ўз ичига олган
. 

Шовдор  ва шовдорликлар хақида Ибн Хавқал, Ибн Арабшох, Абу Хафс Нажиддин Умар ан-Насафий ас-Самарқандий
, З.М.Бобур
, Хофиз Таниш Бухорий
, Н.В.Ханыков
, В.Вяткин
 ва В.Бартолд
 … каби муаррихлар бир қанча тадқиқий маълумотлар бериб ўтишган. 

Шовдор хақида араб тарихчиси Ибн Ҳавқал ўзининг “Китоб сурат ал-ард” номли асарида: “Аш-Шовдор Самарқанддан жанубда жойлашган тоғдаги рустоқдир, Самарқанд атрофларида ҳавосининг тозалиги, дараларининг унумдорлиги ва меваларининг ширинлиги бўйича бу тоғли рустоқга етадигани йўқ. Унинг аҳолиси яқин атрофлардаги аҳоли ичида жисмоний жиҳатдан энг соғлом ва ранги энг тозадир. Бу рустоқнинг узунлиги ўн фарсах (ўртача ҳисобда 60 км)дан ортиқ бўлиб, энг гуллаб-яшнаган тоғлардан бири ҳисобланади, унда деҳқончилик жуда ривожланган бўлиб, экинзорлари узлуксиз ва ғаллалари чексиз, чунки бу ерда деҳқончилик ҳеч қандай тўсиқ ва қийинчилик туғдирмайди”
, деб маълумот бериб ўтган.

XII асрларда бу ўлка Савдар деб юритилган, кейинги асрларда келиб эса Шовдор
 номини олган худуд ўзининг серунум, хосилдор ерлари билан бошқа вохалардан фарқ қилиб турган. 

“Савдар Сўғд шахарлари ичида катта ва чиройлиси”, деб эътироф этади В.Бартолд ўзининг асарида
. Ушбу асарнинг кейинги сахифаларида, - Шовдор Самарқанднинг жанубида жойлашган, хавоси тоза, беғубор, ахолиси соғлом ва бақувват, 10 фарсах (60 – 70 км) 
 масофа бўйлаб жойлашган, деб таъкидлаб ўтган.   

“Бобурнома” асари асосида Тугалбой Музаффаров ушбу сатрларни ёзади: «Шовдор хейли яхши тумандур, бир тарафи Самарқанд била Шахрисабз орсидағи тоғ воқеъ бўлубтур, кентлари аксар бу тоғнинг доманосида тушубтур», деб сўзининг давомида, Абулқосим Фирдавсийнинг «Шохномаси»да хам бир қатор маълумотлар бор, деб таъкидлаб ўтган
.

Шовдор (хозирги Тайлоқ) туманида хам мана шундай буюк олимлардан бири Абу Мухаммад Абдуллох ибн Абдурахмон ад-Доромий ас-Самарқандий шахсияти унинг илмий мероси тарихчи – манбашунос олим Комилхон Каттаев
 томонидан 2000 йилда тадқиқ этилиб, буюк мухаддислар устози имом Доромий Тайлоқнинг Испанди мавзедан эканлиги илмий исботлаб берилди. 

СамДУ ўқитувчиси тайлоқлик Бузруков Мухаммадихон эса Низомиддин Хомуш ва унинг авлодлари
нинг тарихини ўрганиб бир неча мақолаларни эълон қилди ва шу мавзу юзасидан илмий диссертация ишини олиб бормоқда.

«Тайлоқнома»
 асарида эса ўтмиш ва бугуннинг тарихий кўринишлари гавдалантирилган бўлса, қолган тадқиқотчилар ушбу масканнинг у ёки бу тарихини ўрганиб, кўпгина илмий янгиликларни эълон қилишди

Тайлоқ ўзининг ўтмиши хақида ёзилган китобдан хам кўра, уни келиб кўрган, бозорини айланган, кўчаларини кезиб, сақланиб қолган ёдгорликлари қошида сукут сақлаган одам кўпроқ маълумотга эга бўлади.

Шовдор (Тайлоқ) тумани қадимдан жаҳон илм-фани ва маданияти тараққиётига қўшган ҳиссаси билан тарихда ўз мавқеига эга бўлиб келган. Ушбу қадимий диёрда азиз авлиёлар, зиёратгоҳлар, муқаддас қадамжолар, шу заминда яшаб ўтган Имом Доромий, Имом Фахриддин (Шохсувор ота), Хожа Ориф Моҳитобон, Хожа Хасан ота, Хожа Саққойи Вали, Хожа Закариё Пасинавий, Хожа Амир Ҳусайн, Шайх Мирзо Абул Фатх Каррухий (ва унинг авлодлари) каби улуғ маърифатпарвар сиймолар ва бундан ташқари тарихи унча маълум бўлмаган бир қанча зиёратгоҳлар
 мавжуддир. 
Юртимизнинг деярли ҳар бир қишлоғида аҳоли учун муқаддас бўлган жойлар мавжуд. Халқимиз минг йиллардан бери эъзозлаб келаётган зиёратгоҳлар, яъни муқаддас мозорлар, қадамжолар антрополог, тарихчи, этнограф, исломшунос каби тадқиқотчиларни ўзига жалб қилиб келган. Биз кўпинча бошимизга оғир кунлар тушгандагина зиёратга борамиз. Бу жараёнда билиб ё билмай турли амаллар бажарамиз. Муқаддас жойлар каби уларни зиёрат қилиш тартиби ҳам, айниқса, Ғарб тадқиқотчиларини жуда қизиқтириб келган. 

Кейинги йилларда Марказий Осиёнинг турли зиёратгоҳлари ҳақида тўпланган маълумотларни умумлаштириш ва уларни ўзига хос жиҳатларини аниқлашга катта эътибор берилмоқда. Буни зиёратгоҳларни турларга ажратишда ҳам кўришимиз мумкин. 

Марказий Осиё зиёратгоҳларини гуруҳлаштиришга бўлган дастлабки уриниш совет этнографи Г.П. Снесаревга тегишли бўлиб, у зиёратгоҳларни тўрт турга ажратган
. Таниқли шарқшунос олим А. Мўминов 1996 йилда зиёратгоҳларни кимга тегишли эканлигига қараб, уларни саккиз турга бўлган. Бундан ташқари, у зиёратгоҳларни гуруҳлаштиришда яна иккита белги – “оммабоплик ва машҳурлик даражаси” ҳамда “қисмлар таркиби”, яъни зиёратгоҳнинг атрофидаги ҳар хил объектлар йиғиндисини таклиф қилди. Биринчи белгига кўра зиёратгоҳларни қуйидаги турларга бўлиш мумкин: 1) бутун Марказий Осиё минтақасида танилган зиёратгоҳлар; 2) бир вилоят ёки воҳада маълум зиёратгоҳлар; 3) фақат бир чегараланган ҳудудга маълум бўлган зиёратгоҳлар. Иккинчи белгига кўра зиёратгоҳлар қуйидаги гуруҳларга ажратилган: 1) бир таркибли (фақат битта муқаддас жой – булоқ, дарахт, ғаройиб қоя ва бошқалар); 2) икки таркибли (сохта ёки ҳақиқий қабрли); 3) мураккаб (мақбарали); 4) хонақоҳли; 5) мақбара ва қабристон билан; 6) мақбара ва масжид билан; 7) мақбара, масжид, мадраса ва вақф билан
. 

Бошқа гуруҳлаштиришлар ҳам мавжуд бўлиб, уларни ўрганган тадқиқотчи С.Н.Абашин: “Биринчидан, тадқиқотчилар муқаддас жойларнинг кўп хилма-хил вариантлари, турлари билан тўқнаш келганлар. Иккинчидан, зиёратгоҳларнинг аксариятини қандайдир умумлаштириш ва гуруҳлаштиришга бўлган уринишлар барчага маъқул бўладиган ягона схемани яратишга олиб келмади”
, – деган фикрни билдирган. 

Ушбу рисолада, тўплаган ёзма манбалар ва этнографик   маълумотларимиз (ривоят, афсона, мозорларни зиёрат қилиш тартиби ва амалга ошириладиган расм-русумлар) асосида Тайлоқ тумани зиёратгоҳлари ҳақида тўхталиб, улар хақида қисқача маълумотлар беришга ҳаракат қилдик.

Зарафшон воҳасининг ўзбек ва тожиклари орасида азалдан муқаддас жойларни зиёрат қилишда маълум бир ахлоқ меъёрларига ва зиёрат жараёнида ўзига хос ёзилмаган тартиб қоидаларига амал қилишлари шарт бўлган. Жумладан, бу борада Н.Абдуллаҳатов ва В.Азимовларнинг ёзишларича:

1. Мозорга ихлос билан келмоқлик. Чунки ихлос зиёратнинг бош мезони ҳисобланади.

2. Мозорга покланган яъни таҳорат билан келмоқлик. Мозорга таҳоратсиз, маст ҳолатда келиш қадимдан қораланган. Шу боис муқаддас жойларда маст  қилувчи ичимликларни ичиш ҳамда исломда ҳаром саналган ишларни қилиш ман қилинган.

3. Мозорга ҳурмат билан қараш. Мозорга сўкинмаслик ёки туфурмаслик. Мозордаги зиёратчиларни кўнглини ранжитмаслик ва ўғирлик қилмаслик.

4. Мозорни зиёрат қилиш вақтида ундан орқасини ўгириб чиқмаслик. Мозор ичига кираётганда ўнг оёқ билан салом бериб кириш ва ўтганлар ҳақига бағишлаб дуойи фотиҳа тортиш (ўқиш) лозим бўлиб, зиёратдан сўнг орқасига ўгирилмасдан чиқиш керак бўлган. 

5. Мозордаги масжидларда ният намоз ўқимоқлик. Мозорларда намоз ўқиган кишини дуолари  ижобат бўлади, деб тушунилган.

6. Мозорлар атрофидан ўтаётганда хар бир киши дуои фотиҳа килиши керак бўлган.

 Аждодлар кечмишида авлодлар фахри ва ғурури яшайди. Зеро, ана шу ифтихор бизнинг ёрқин орзуларимиз йўлидаги интилишларимизга қанот бағишлайди.  

Тайлоқ зиёратгоҳлари тарихига атаб ёзилган рисола нуқсонларини зукко ўқувчи авф этар хамда ўтганларининг рухониятлари ушбу китоб ёзувчиси ва ўқувчисини тарбият этишар, деган умиддамиз!


Тайлоқ зиёратгоҳлари тарихидан

АБУ МУҲАММАД АБДУЛЛОҲ ИБН АБДУРАҲМОН АД-ДОРИМИЙ

Ислом оламида “Муҳаддислар устози” номи билан машҳур бўлган Имом ал-Бухорий хазратларининг устози Имом ад-Доримий бўлиб, ул зотнинг тўлиқ исми Абу Муҳаммад Абдуллоҳ ибн Абдураҳмон ибн Фазл ибн Баҳром ибн Абдуссамад Тамимий Самарқандий Доримийдир. Бу зоти киром улуғ имом, муҳаддислар етакчиси хижрий 181 (милодий 798) йилда таваллуд топган. Абу Тоҳирхожа “Самария” асарида Имом Доримий хақида “... У ҳадис айтгувчилардан. Шовдор туманига қарашли Испаний қишлоғидандир. У Самарқанд музофотидан бўлган, бурунларда Дорам деб аталадиган қишлоқдан бўлгани учун Дорамий деб донг чиқарган”
, деб маълумот бериб ўтган.

Тадқиқотчи олималармиздан бири М.Алимова ўзининг ёзишмаларида, “Имом Доримий дастлабки таълимни ўз она юрти Самарқандда олади. Сўнгра ўша даврда илм-фан ва маданият тараққий қилган марказлардан бўлмиш Фустот (Қоҳира), Дамашқ, Бағдод, Макка, Мадина шунингдек, Хуросоннинг турли шаҳарларидаги таниқли олимлардан диний ва дунёвий фанлар, айниқса, ҳадис илми бўйича ўз билимларини оширди”
, деб айтиб ўтган. 

Имом Доримий “Китоб ат-Тафсир”, “ал-Жоми”, “ас-Сулосиййот фи-л-ҳадис”, “Китоб ас-сунна фи-л-ҳадис”, “Китоб саум ал-мустаҳозот ва-л-мутаҳаййирот” асарлари тасниф қилган бўлсада, ушбу асарлар бизга қадар етиб келмаган бўлсада, унинг “Сунан” номи билан танилган “Муснад”и олимнинг шоҳ асари ҳисобланади. Кейинги даврларда бу асар “Сунан Доримий” номи билан танилиб, айнан шу ном билан ҳозирга қадар етиб келган.

Имом Доримий хижрий 255/869 йили Самарқанднинг Дорам қишлоғида 75 ёшида вафот этган. 

 2000 йилда Самарқанд вилояти Тайлоқ туманига қарашли Испандий қишлоғида жойлашган бу буюк муҳаддис Имом Доримий мақбараси ва жомеъ масжиди қўли гул уста ва дурадгорларимиз томонидан таъмирланиб, ободонлаштириш ишлари олиб борилди
.  


ХОЖА ХАСАН ОТА

Хожа Хасан ота улуғ аждодлармиздан бири саналиб, тарихи унча маълум бўлмаган тумандошлармиздан биридир. Ул зотни “Ота” деб эътироф этишларига қараганда, Яссавия мактаби намояндаларидан бири эканлигига ишора қилади. Лекин соҳиби “Самария” асарида бу хақида: “Хожа Ҳасан ота мозори. Шовдор туманидан бўлган Қундузак деган жойда, Кўҳак дарёсининг ёқасида, баланд бир ўриндадир. Турклар бу мозорни Занги ота халифаси бўлган Усуллук, Ҳасан отаникидир дейдилар. Лекин Усуллук, Ҳасан ота мозорининг Тошкент музофотида эканлиги машҳур. Хожа Ҳасан ота мозори билан Самарқанд шаҳрининг ораси бир тош [8 чакирим] чамаси йўл бор”, деб таъкидлаб ўтган. 

2013 йил 18 май куни дўстим Камол, Акбарлар ҳамроҳлигида Қундузак томон юриб Хожа Хасан ота зиёратида бўлдик. “Самария” муаллифи таъкидлаганидек Хожа Хасан ота равзас (қабр)и Кўҳак (ҳозирги Зарафшон) дарёсининг жануб томонидаги эски қабристонда, нисбатан баландроқ тепа устида жойлашган. Респондент Дилшод Одинаев
дан Хожа Хасан ота хақида сўраганимизда, бу зот хақида деярли хеч қандай маълумот йўқлиги, фақатгина бир неча йиллар муқаддам қишлоқ нуронийлари томонидан “Хожа Хасан ота” деб ёзилган қабр тоши қўйилганлигини айтиб ўтди.

Хожа Хасан ота қабрининг шарқий қисмида тахминан 5Х4 метр катталикдаги чуқурлик мавжуд бўлиб, бу чуқурлик ўрнида чиллахона ёки ховуз бўлганлигидан далолат бериб турибди. 

Хожа Хасан ота буюк аждодларимиздан саналган Аҳмад Яссавий шогирдларидан бири эканлиги, биз учун ифтихор туйғусини ўстириб бу аждодларга муносиб ворис бўлишлик ақидаларини ўргатса, қалбимизда мехр-муҳаббат, иймон-эътиқод тушунчаларини янада мустаҳкамлаб, уларнинг изидан боришлик учун бизга куч ғайрат бағишлайди.     


ХОЖА ОРИФ МАҲИТОБОН
Тайлоқ туманинг Пайшанбасиёб мавзеъсида шу ном билан аталувчи масжид ва қабристон мавжуддир.

“Самария” асарида: “Хожа Ориф маҳтоб мозори. Шовдор туманида бўлган Панжшанба қишлоғида, Сияҳоб ариғининг яқинидадир. Унинг мозори билан шаҳар ораси 1 тошу 2 тошнинг учдан бири [16 чакирим] чамаси келади», деб маълумот берилган.
Хожа Ориф маҳтоб тарихий манбаларда, Ҳазрат Хожа Муҳаммад Ориф (Хожа Орифи) Моҳитобон номи билан машҳурдир. Бу зоти Шариф Бухоро вилояти Шофиркон тумани Ревгар қишлоғида туғилган. Шу боис мағрибу машриқда ар-Ревгарий номи билан ҳам танилган. Маълумки, «Силсилаи  шариф»даги ўнинчи ҳалқанинг пири муршиди Ҳазрат Хожаи Жаҳон Абдулхолиқ Ғиждувоний бўладилар, ўн биринчи ҳалқанинг пири муршиди Ҳазрат Хожа Муҳаммад Ориф Ревгарий бўлиб, тасаввуф сир-асрорларини Хожаи Жаҳондан ўрганган. Нақл этилишича, Хожа Ориф ўрта бўйли, ой юзли, катта кўзли, қошлари камон, бутун вужудларидан мушку анбар ҳиди анқиб турадиган зот бўлган. 

Ҳазрати Махдуми Аъзам Даҳбедийнинг «Мақомати Хожа Абдулхолиқ Ғиждувоний» асарида нақл қилинишича, Ҳазрат Хизр а.с. Ҳазрат Абдулхолиқ ҳузурларига келардилар. Шу пайт Ҳазратнинг ҳамма шогирдларини уйқу босарди. Суҳбат тугаб, Хизр а.с. кетганларидан сўнг шогирдлари беихтиёр уйқудан уйғонарди. Шогирдлар орасида энг ёши   ҳисобланган Хожа Муҳаммад ар-Ревгарий Хизр а.с. суҳбатларидан   баҳраманд бўлай деб, кўзларига туз сепадилар ва оғриқнинг қаттиқлигидан   у кишига уйқу ғалаба қилолмайди. Натижада улуғларнинг суҳбатидан  баҳраманд бўлади. Бу ҳолни кўриб Хизр а.с. Хожа Орифга дейдилар: «Сиз   Ориф бўлгайсиз, иншаоллоҳ!» Хожа Хизр а.с. нафасларининг барокатидан бутун дунёга Хожа Ориф номи билан машҳур бўлдилар
. 
Хожа Ориф ар-Ревгарий «Орифнома» номли асарнинг муаллифи   ҳисобланиб, ушбу асар ҳижрий 622 (мелодий  1225)  йилда ёзилган. 

Хожа Ориф Моҳитобон 1234 (35) йилда Ревгарда вафот этган
. 

Абу Тоҳирхожа таъкидлаб ўтган маълумот асосида шуни айтишимиз мумкинки, бу масканда Хожа Орифи Моҳитобоннинг қадамжоси жойлашган.

Пайшанбасиёб қишлоғи нуроний отахонларидан бири Имомов Равшан
 бобонинг айтишича қишлоқ маркази, сиёб ариғининг ёнида панжакентлик уста Мулло хожи Шокир томонидан XIX асрнинг охирларида, олд ва икки ён томонлари баланд айвонли масжид қурдирилган. Ушбу масжид “Хожа Ориф маҳтоб” номи билан аталган.

Бугунги кунда ҳам ушбу масжид яхши сақланган бўлиб, аҳоли эмин эркин ўз ибодатларини бажариб келмоқдалар. Масжид атрофида ёши беш-олти асрни қоралаб қолган, бир нечта чинорлар бўй чўзиб турибди. Масжиднинг жануб ва ғарб томонларида иккита ховуз ўрин олганлиги, бу маскан тарихда улкан маънавият марказларидан бири бўлганлигидан гувоҳлик бериб турибди.


ХОЖА САҚҚОЙИ САМАРҚАНДИЙ

Шайх Саққойи Вали XIV асрнинг ўрталари ва XV асрнинг бошларида шу заминда яшаб ижод ютган Нақшбандия мактаби намояндаларидан бири саналади. Ул зоти киром ўз мехнати, шижоати, ақлу заковати билан устозининг кўнглидан жой олиб, тарбият топган тасаввуф арбобларидандир. 

Тарихий манбаларда “Саққо” деб аталган бир қанча ислом уламолари номи қайд этилган бўлиб, жумладан: Мир Алишер Навоий ўзининг “Насойимул муҳаббат” асарида, Валид ибн Абдуллоҳ Саққо, Али ибн Шуъайб Саққо ва Абубакр Саққо каби шайхлар зикри ва таърифи келтириб ўтилган.  

Абул Муҳсин Муҳаммад Боқир ибн Муҳаммад Али ўзининг “Баҳоуддин Балогардон” номли асарида эса биз тадқиқ этаётган Шайх Саққо хақларида шундай ибратли ривоятни келтиради: “Шайх Саққойи Самарқандий нақл қилиб дедилар: “Самарқандда юрган пайтларим эди. Ҳазрати Хожа (Баҳоуддин Нақшбанд қуддиса сирруҳ)нинг ҳол сифатлари ва кароматларини кўп эшитардим. Менда Ҳазрати Эшон (Нақшбанд)нинг суҳбатларига бориш истаги пайдо бўлди. Уларнинг шариф суҳбатларига етиб, бир неча муддат мулозаматларида турдим. Асҳобларга илтижо қилиб: “Хожа мени қабул қилсинлар”, дедим. Хожа: “Сени қабул қилишимиз учун муомала (касбинг борми деб сўрамоқчи бўлмоқдалар – М.М) керак”, дедилар. “Мен камбағал одамман, мол-дунёдан менда ҳеч нарса йўқ”, дедим. Хожа: “Муомаласиз бўлмайди”, дедилар. Мен эса ҳамон камбағаллигимни изҳор қилардим. Шунда: “Сен учун бизнинг тариқамиздан баҳра йўқ, чунки бизнинг йўлимиздаги аввалги қадам ҳайру-эҳсондир, бироқ сенда хасислик ғолиб экан. Ўша тўрт динорни тугиб қўйган ерингдан чиқар!”. Ҳақиқатан ҳам, Самарқанддан чиқаётганимда онам тўрт динор пул берган, уни иштонбоғимга тугиб яшириб қўйган эдим. Уларнинг бу ишроқларидан ҳолим ўзгарди. Қаттиқ шарманда бўлдим. Оғир хижолатлик билан тўрт динорни чиқариб, уларнинг олдиларига қўйдим. Кўп илтижолар қилдим. Ҳазрати Хожа мутлақо қабул қилмадилар. Мен эсам хижолатдан бош эгиб турардим. Бир бола турган экан, бу пулни унга бер, дедилар. Бердим, у олиб девор орқасига отиб юборди. Хижолатлигим янада ошди.

Шундан сўнг Ҳазрати Хожа Ғадютга кетдилар. У ерда суҳбат бўлди. Бу мажлисда ҳам бир бола бор эди. Хожа буюрдилар: “Ҳалиги пулни бу гўдакка бер!”. Бердим. У ҳам пулни бир томонга отиб юборди. Мен қаттиқ ноумидликка тушдим. Биродарлар ҳаммаси ўринларидан туриб, кўп илтижолар қилдилар ва узр сўрадилар. Шунда Ҳазрати Хожа илтифот қилиб дедилар: “Бахиллик сифати кўп хунук нарсадир, айниқса, Ҳақ субҳонаҳу йўлида энг арзимас нарса бу бошдир”. Менга кўп илтифотлар қилиб, бандаликка қабул қилдилар”
.

 Соҳиби “Самария”: “Ҳазрат Хожа Саққо мозори. Шовдор туманида, Саққо деган жойда, баланд бир тепанинг кунботар томонида ва унинг остидадир. Ушбу тепа Амир Темур томонидан солдирилган Дилкушо боғининг жануб томонида. Хожа Саққо Баҳоуддин Нақшбанднинг халифаларидан бўлиб, унинг мозори билан шаҳарнинг ораси 3 чорак тош чамаси йўл», деб тасниф этган.

Келтириб ўтилган маълумотларга таянадиган бўлсак, Ҳазрат, Хожа – бу улуғ олимларга нисбатан ишлатилган сифат, атама бўлса, Саққо – араб тилида «Соқа» – «сув берувчи, сув ташувчи» деган маъноларни англатиб, Хожа Саққо устозининг хузурида асосан сув ташувчилик билан хизмат  қилганлигини англашимиз мумкин.

Хожа Саққо хазратларининг қабрлари Тайлоқ туманига қарашли 13 умумтаълим мактабининг шимолий қисмида жойлашган. Хожа Саққойи Самарқандий қабрига қўйилган оқ мармар тош қабрнинг олд томонида, қабрга ёпишган ҳолда ғишт билан қотирилган. 

Афсуски, Хожа Саққо хазратлари қабртоши оқ мармар тошдан ясалган бўлиб, тошнинг фақат бир ён томони сақланган, унда «Ёсин» сурасининг бошидан 10 оят келтирилган
. 

Ҳозирча Хожа Саққо хақида тўплаган маълумотлар асосида айтиб ўтиш мумкинки, ул зот Шовдор (Тайлоқ) диёрида, гуллаб яшнаган Боғи Дилкушо атрофларида хаёт кечириб, инсонларни маърифат сарчашмасидан баҳраманд қилган, устози Баҳоуддин Нақшбанд насиҳатларини келажак авлод тарбиясига бағишлаган буюк тарбиятчи мутасаввуф олимларимиздан саналади.

Бугунги кунда ушбу табаррук заминда жойлашган Хожа Саққойи Самарқандий зиё
ратгоҳи қайтадан таъмирланиб, атрофлари обод қилинмоқда.   


ХОЖА МУҲАММАД ЗАКАРИЁ

Самарқанд қози калони тарихчи Абу Тохирхожа ибн Абу Саъидхожанинг «Самария» асарида шаҳардан ташқари жойлашган мозоротлар зикри бобида «Хожа Закариё мозори» тўғрисида ҳам шундай маълумот келтириб ўтилган: «Хожа Закариё мозори. Шовдор туманига қарашли Пасинав деган ўринда Жумабозорга бориладиган катта йўлнинг жануб томонидадир», манбада келтирилган Пасинав мавзеъси хозирги Тайлоқ туманига қарашли Шохкаш қишлоғида жойлашган бўлиб, қадимда (ва хозирда ҳам) шовдор ариғи
нинг пастки қисмида жойлашганлиги сабабли, бу худуд ўз-ўзидан Пасинав (ариқнинг пастки қисми) деб юритилган.

Шохкаш қабристони хизматчиси мулло Муҳаммади бобонинг айтишига қараганда Хожа Закариё (Хожа Ахрори Вали мухлисларидан бўлиб, ул зот)нинг шарафига қишлоқ номи «Шоҳкаш» деб юритилган экан
.   

Хожа Закариё дафн этилган қабрнинг узунлиги 10, эни 2 метр бўлиб, устига учта қабртош қўйилган. Улардан фақат биттаси нисбатан яхши сақланган. Жумладан, №1-рақамли 76х30х22 ўлчамли қабртошнинг ёзувлари яхши кўринмаганлиги сабабли, ундан фақат «…ибн Амир Султон ибн Амир Оху (р ёки нд)… фий моҳи шаввол, санаи … ва саманимия…?» (тахминан хижрий IX/XIV аср охири ва XV асрнинг бошларига тўғри келади)?  деб ёзилган қисмини ўқий олдик, холос. №2-рақамли 50х30х22 ўлчамли тошда хеч қандай ёзув йўқ лекин, тошнинг устки қисмида туғ тасвири туширилган, тошнинг ярим бўлаги сақланган. №3-рақамли 40х30х22 ўлчамли тошнинг ҳам бир бўлаги сақланган, фақатгина тошнинг чап ён томонида байт битилган бўлиб, байтнинг боши ва охири йўқлиги сабаб келтирмадик
.

Хожа Закариё шахсияти хақида тўхталадиган бўлсак, ул зот хақида хали бирон бир ёзишмаларда учратмадик. Рус тарихчи олимларидан бири В.Бартольд Шовдор ҳудудида жойлашган Равотхўжа (Варағсар) қўрғони тарихини Хожа Муҳаммад Закариё Варақсарий номи билан боғлаган бўлса, XVI аср охири XVII асрнинг биринчи ярмида яшаб ижод этган Муҳаммадёр ибн Араб Қатағон ўзининг асарида
 Хожа Муҳаммад Закариёни диндор уламо, шариатшиор фузалолар қаторида санаб ўтган
. 

Ушбу уламоларнинг хаёти, фаолияти манбаларда келтирилганидек айнан Шовдор диёрида ўтганлиги, Пасинав ҳудудида жойлашган бу улуғ соҳиби марқад (қабр) – Хожа Закариё тарихини ўрганишимиздаги дастлабки собитқадамлик деб ҳисоблаймиз. 

Хожа Муҳаммад Закариё улуғ уламолардан, юртимиз ҳудудида яшаб ижод этган азиз кишилардан бўлганлигининг исботи, бугунги кунда ушбу файзу осор зиёратидан ошуфта кўнгуллар баҳраманд бўлаётганлиги далолат беради. Зеро, “Бу фақир (Абу Тохирхожа) ҳар йили бир бор ўша мавзеъдаги Хожа Закариё қабрининг зиёратига бориб дуо ижобат бўлиши”
 хақида,  бежизга таъкидлаб ўтилмаган. 


НИЗОМИДДИН  ХОМУШ  ВА  ТАЛЛАК  ҚИШЛОҒИ

«Ватан остонадан бошланади» – дейди доно халқимиз. Таъбир жоиз бўлса, Ватан тарихини ўрганиш ҳам остонадан бошланади.

«Самарқанддан чиқишда Панжакент йўлининг 16-километрида тўхтаб, шундоқ ўнг томонга юрсангиз сал ичкарироқда «Талаб ато» қишлоғига дуч келасиз. Бу бизнинг қишлоқ... Қабристонимиз катта тепаликдан иборат. Тепаликнинг устки қисмида икки улуғ қабр бор. Қибла томонда (тепаликнинг кунботар томонида – Б. М.) эса обод бир масжид бўлиб, адашмасам уч-тўрт асрлик тарихга эга... Тепалик аввалдан улуғ зиёратгоҳ сифатида саналиб келинган. Бу ерни «Талаб ато», «Талабу мақсуд» дея зиёрат қилганлар. Ҳозир ҳам шундай. Қишлоғимиз номи ҳам шу билан боғлиқ. Айтишларича дардмандлар, фарзандталаблар зиёрат қилишса, ниятлари рўёбга чиқар эмиш. Йўли шу томонга тушганлар, хоҳ уловда, хоҳ пиёда бўлишсин, албатта «Талаб ато»ни бир зиёрат қилиб кетишаркан. Киришда оёқ кийимларини қўлга олишиб, чиқишда юзланган ҳолда орқа билан юриб чиқишар экан» – деб ёзади Моҳитобон Жамолхон қизи
.

Тепалик мудофаа мақсадида сунъий қурилган. Атрофи пахса девор қилиниб, ичи тупроқ билан тўлдирилган. Пахса девор бир неча қават бўлиб, тепалик устидан қабр қазилганда пахса девор қолдиқларига дуч келган маҳаллар кўп бўлган.

Қишлоқ кексаларининг айтишларича икки қабр Мавлоно Низомиддин Хомуш ва унинг ўғли Мавлоно Амир Ҳусайнга тегишлидир. Қабрлар устида аввал хом ғиштдан, сўнг пахсадан қурилган мақбара бўлган. 1986 йилда мақбара пишиқ ғиштдан қайта терилган. Ушбу мақбара ҳам 1998-2000 йилларда бузилиб, Бозорбой Махаров лойиҳаси асосида ҳозирги кўринишда қайта тикланган.

Ҳозирги кўринишдаги 200 ўринли қишлоқ масжиди сартарош Уста Ҳамдамқул аканинг хотира дафтарида ёзилишича, 1620 йилда қурилган. У аввалги кичик масжид ўрнига Испанза (Ургут)лик Уста Шамсиддин бошчилигида ўн-ўн беш уста томонидан қурилган. Буни масжид устунларининг ҳар хил шаклда безатилганлигидан ҳам билиш мумкин. Уста Шамсиддиннинг ўзи масжид битгач икки йил имомлик қилган. Масжид қурилиши ва усталари ҳақида махсус мармар тошга ўйиб ёзилган экан. Шунинг учун бўлса керак, масжиднинг бирор ерида ёзув йўқ. Мармар тош эса бизгача етиб келмаган. Айрим кекса кишилар у тошни масжид ҳовлисида турганини кўрганликларини айтсаларда, тошни нима бўлгани номаълумлигича қолмоқда. Масжид XX асрда уч марта, 1900, 1970, 1996-2000 йилларда жиддий таъмирланган.

Қишлоқнинг «Таллак», «Таллак ота», «Талли ота», «Талаб ато» деб юритилиши бизгача етиб келган бўлиб, ҳозир ҳам барчаси кенг ишлатилади. Бу номлар дастлаб тепаликка (қабристонга), сўнг унинг атрофида пайдо бўлган қишлоққа ва шу қишлоқ масжидига нисбатан қўлланилиб, ҳозирги кунда ҳам шундай. Яъни, қишлоқ унинг қабристони ва жомеъ масжиди бир ном билан юритилади.

«Таллак ота» ( ﺎﺘ ﺁ ﮏﻠﺗ ) – арабча талл-тепалик, дўнглик; ак-кичрайтириш аффикси, яъни кичик тепалик маъносини англатади. Ота эса отадек буюк маъносида ҳурмат юзасидан қўшиб айтилган. Тепаликнинг, яъни унда ётган авлиёларнинг буюклиги шарофатидан қишлоқ номига «ота» сифати қўшиб айтилган. Бу атамани кўпроқ туркийзабон, ўзбек тилида сўзлашувчи аҳоли ишлатган. Ҳозир улар орасида кўпроқ «Таллак» шакли ишлатилади. Рус олимлари М.Вирский
 ва В.Л.Вяткинлар ўз мақолаларида «Талляк ата» шаклини қўллаган. В.Л.Вяткиннинг ёзишича «қишлоқ Темурийлар даврида «Таллак» (Таллякъ) номи билан маълум бўлган ва ўз номини шу ерда, қўрғонда дафн этилган шу номдаги авлиё номидан олган». Демак қишлоқ номига «ота» сифатини қўшиб айтиш кейинчалик маҳаллий аҳолининг мазорга сиғиниши натижасида пайдо бўлган. Вяткин негадир қишлоқ номи билан у ерда дафн этилган авлиёнинг номини бир деб кўрсатган. У ўз мақоласини ёзишда шу қишлоқ мазорининг 871/1467 йилда тузилган ва 1112/1700 йилда кўчирилган вақф ҳужжатидан фойдаланганини айтиб ўтган
.

М.Ражабов ўз асарида қишлоқ номини уччала шаклини ҳам ишлатади. Унинг ёзишича «қўрғон харобасидан пайдо бўлган дўнглик ҳам Таллак дейилади ва бу номдаги қишлоқ Шерободда ҳам бор»
. А.Набиевнинг ёзишича Самарқанд вилоятининг Иштихон туманида ҳам шу номдаги қишлоқ мавжуд
. 

«Талли ота» (ﺎﺘ ﺁ ﻞﺗ ) – бу ҳам юқоридаги маънода. Асосан форсийзабон, тожик тилида сўзлашувчи аҳоли ўртасида ишлатилади.

«Талаб ато» ( ﺎﻃﻋ ﺐﻟﻁ) – ниятларни, истакларни, талабларни берувчи, ато этувчи маъносини англатади. Бу ерни зиёрат қилиб ниятига етган фарзандталаблар, дардмандлар, бошига муаммо тушган кишилар кўп. Бунга қишлоқ аҳли кўп гувоҳ бўлган. Зеро, «Аллоҳ Таолодан астойдил илтижо билан ўтиниб сўраган кимсанинг нидоси сира ноумид қолмайди»
. Бунда азиз авлиёлар ва уларнинг қадамжолари воситачи ролини бажаради. Бу ном ҳар иккала тилда сўзлашувчи аҳоли ўртасида қўлланилади.

Қишлоқнинг дастлабки ўрни шу тепаликдан эллик-олтмиш метр жанубдан оқиб ўтадиган Хўжаариқ номли каналнинг икки томонида жойлашган.

Қишлоқда мингя, боғлон, қўштамғали, ойтамғали, санчиқули, туркбарлос каби ўзбек уруғлари, Имом Зайнулобиддин, Саййид Атойи, Гули сурхи авлодларига мансуб эшонлар (хожалар) яшайди. Эшонлар XX асрнинг 70-йилларигача тожик тилида сўзлашган. Уларнинг айримлари ўзларини Низомиддин Хомуш авлодидан деб билади.

Бугунги кунда барча қишлоқни XV асрда, яъни Темурийлар даврида пайдо бўлган деб ҳисоблайди. Ва унинг пайдо бўлишини Низомиддин Хомуш ва Амир Ҳусайн билан боғлиқ деб билади. Аммо Аҳмадхон Аҳроров(1922-2001)нинг Сарфарозхожадан келтирган нақлига кўра: «бундан 800 йил олдин Имом Зайнулобиддин авлодига мансуб бухоролик бир киши бу қишлоққа шайх сифатида юборилган бўлиб, унинг номи айтилмаган. Бу қишлоқда дастлаб шу шайх ва у кишининг қариндошлари яшаган. Вақт ўтиши билан шу шайх атрофида одамлар тўпланиб қишлоқ кенгая борган». Демак, қишлоқ XII асрда пайдо бўлган дея оламиз. Чунки қишлоқ қабристонидаги қабр тошларни ўрганиб чиққач бу фикрни исботини топдик.

Биз қабристондаги қирқ иккита қабр тошни ўрганиб чиқдик. Шундан ўттиз тўрттаси араб алифбосида битилган. Саккизтасини ёзуви йўқ. Булар энг қадимги тошлар бўлиб, ёзуви ўчиб кетган деб хулоса қилдик. Ўттиз тўртта қабртошдан иккитасини ёзуви бузилган бўлиб, ўқишни иложи бўлмади. Бизга тегишли бўлган энг қадимгисини келтирамиз.

Бир метр узунликдаги эни ва бўйи йигирма см.ли тўртбурчак, кулранг мармартошнинг устида, ёнларида ёзуви бор. Санаси кўрсатилган ёнидаги ёзув: «вафоти Шайх Муҳаммад ибн Амир Муҳаммад фи торихи ҳаждаҳўм жумодил охир санаи арбаъ ва ҳам...»

Охири йўқ, тошни бурчаги синиб қолган. Бизнингча арбаъ ва ҳамс миа бўлади (энг мос келадиган вариант шу) ва 504/1111 йил чиқади.

Шу ерлик Саййид Атойи авлодига мансуб Бобохожа исмли кишининг тўхтаб қолган (у кишидан кейинги авлодлар ёзилмаган) шажарасида уникидан олдин иккита насабнома келтирилган. Биринчиси Пайғамбаримизнинг насабномалари (аждодлари). Иккинчиси Пайғамбаримиздан бошланиб, Амир Саййид Дўстнинг Амир Муҳаммад ва Амир Шоҳ Ҳусайн номли икки ўғли билан тугаган. Бизнингча Шайх Муҳаммад қуйидаги восита ила Пайғамбаримизга уланган Амир Муҳаммаднинг ўғлидир:

Амир Муҳаммад ибн Амир Саййид Дўст ибн Амир Ҳусайн ибн Саййид Жамол ибн Амир Саййид Камол ибн Амир Саййид Аҳмад ибн Имом Маҳдий ибн Али Аскарий ибн Имом Муҳаммад ибн Саййид Имом Мусо Козим ибн Имом Жаъфар Содиқ ибн Муҳаммад Боқир ибн Имом Зайнулобиддин ибн Имом Ҳусайн ибн Али [ва Биби Фотима бинти Муҳаммад].

Демак, Таллак қишлоғи XII асрда пайдо бўлган. Унинг номига ота сифатини қўшиб айтилиши, муқаддас жой сифатида эъзозланиши кўпроқ Низомиддин Хомуш ва унинг ўғли Амир Ҳусайн билан боғлиқ. Йиллар ўтиши билан кишилар қишлоқнинг пайдо бўлишини ҳам шу икки авлиёга боғлашган. Натижада қишлоқ XV асрда, Темурийлар даврида пайдо бўлган деган тушунча келиб чиққан. Аслида эса бу даврдан бошлаб қишлоқ кўпчилик учун муқаддас зиёратгоҳ сифатида танилган. Унинг Низомиддин Хомуш ва унинг ўғли Амир Ҳусайн билан боғлиқ томони ҳам шундадир.

1360-1450 йилларда яшаб фаолият кўрсатган Низомиддин Хомуш XV асрнинг биринчи ярмида Мовароуннаҳр ва Хуросонда хожагон-нақшбандия тариқатининг пиру муршиди сифатида ном қозониб, катта обрў-эътиборга, ҳурматга сазовор бўлган. Унда тариқат пирларига хос бўлган барча фазилатлар мужассам бўлган. Бу фазилатлар унинг шуҳратини халқ орасида ошиб боришига хизмат қилганидек, кейинчалик унинг қабрини ҳам муқаддас зиёратгоҳ сифатида машҳур бўлиб танилишига олиб келган.

Хомуш ҳаёти ва фаолиятини ёритувчи асосий агиографик манбаларда, хусусан Абдураҳмон Жомийнинг «Нафаҳот ул-унс», Алишер Навоийнинг «Насойим ул-муҳаббат», Али Сафийнинг «Рашаҳоту айнил ҳаёт», Муҳаммад Қозининг «Силсилат ул-орифин», Аҳмад ибн Мустафо Тошкўпирзоданинг «Аш-шақоиқ ан-Нўмония», Муҳаммад Дорошукуҳнинг «Сафинатул авлиё», Али ибн Маҳмуд ал-Абивардийнинг «Равзат ус-соликин», Мавлоно Мир Муҳаммад Тошкандийнинг «Маноқиби Мавлоно Лутфуллоҳ», Муҳаммад Раҳимнинг «Сирож ус-соликин ва латоиф ул-орифин», Ғулом Сарвар Муҳаммаднинг «Хазинат ул-асфиё», номаълум муаллифнинг «Маноқиби Ҳазрати Эшон» (Хожа Аҳрор – Б.М.) асарларида Низомиддин Хомушнинг фазилат, кашф ва кароматларига кенг ўрин ажратилган бўлиб, унинг таржимаи ҳолига доир маълумотлар жуда кам. Шунинг учун бўлса керак унинг туғилган, вафот этган жойи ва санаси аниқ кўрсатилмаган.

Нақл қилишларича қабристонда «ер ости йўли(ғор)» бўлиб, гўё Низомиддин Хомуш умрининг охирида шу ғорга кириб, ғойиб бўлган эмиш. Т. Аҳроровнинг ёзишича ушбу ривоят тарихий манбаларда Хомуш қабри тўғрисидаги аниқ маълумотнинг йўқлиги бежиз эмаслигини ва у кишининг шу ерда истиқомат қилганлигини кўрсатади
.

Бу тепаликда ғор, тўғрироғи айланаси битта одам бемалол сиғадиган тубсиз туйнук, тешик бўлган. Уни Бухоро мадрасаларида таҳсил кўрган шу ерлик Мулло Исҳоқхон тўлгунча тупроқ билан кўмдирган. Бу туйнук ўрнига 1998 йилда қабрларнинг устидаги мақбарани бузиб, қайта қуриш чоғида ҳам дуч келинган.

Мавлоно Амир Ҳусайн Хожа Аҳрорнинг пирлик даражасига етган муриди эканлиги Алишер Навоий
, Носириддин Бухорий
 асарларида айтиб ўтилган. У ҳақда Абу Тоҳирхожа шундай ёзади: «Амир Ҳусайн Ҳазрат Мавлоно Низомиддин Хомуш алайҳу ар-раҳманинг, унга тангрининг раҳмати бўлсин, наслидандир. Унинг мазори Шовдор туманига қарашли Таллак қишлоғида, баланд бир тепанинг устидадир. У Хожа Убайдуллоҳ Аҳрорнинг муридларидан. Ушбу мазор билан Самарқанд шаҳрининг ораси икки тошлик (16 чақирим) йўл»
.

Биз ўз тадқиқотимиз давомида Низомиддин Хомушни бу ерга дафн этилгани ҳақида маълумот топа олмадик. Аксинча уни Тошкентда вафот этгани ва дафн қилинганини аниқладик. Носириддин Бухорий Хомушнинг қабри Тошкентда деб айтади
. У ўз асарининг Хожа Калонга (Хожа Аҳрорнинг катта ўғли – Б.М.) бағишланган бобида, унинг қабри «Абу Бакр Қаффол (Шоший) қабрининг ёнида, Низомиддин Хомуш қабрининг пойида» деб ёзади
.

«Рашаҳот»да келтирилган бир ҳикоядан Хомушни Тошкентда вафот этганлиги маълум бўлади
.

Қизиғи шундаки, ҳар бир авлиёнинг туғилган, вафот этган йили, дафн жойига эътибор қилган Абдураҳмон Жомий, Алишер Навоийлар ўз асарларида Низомиддин Хомушнинг туғилган, вафот этган йили, дафн этилган жойини кўрсатмаганлар. Носириддин Бухорий ҳам унинг қабрини ўз асарининг айнан Хомушга бағишланган бобида келтирмаган.

Бугунги кунда давлатимиз раҳбари Ислом Каримов раҳнамолигида халқимиз маънавий меросининг узвий бир қисми бўлган Ҳазрати Имом (Ҳастимом) меъморий мажмуасида кенг кўламли таъмирлаш, қурилиш ва ободонлаштириш ишлари олиб борилмоқда. Биз Қаффол Шоший мақбарасида бўлиб, унинг ичидаги қабртошларни ёзуви йўқлигини кўрдик. Мақбара ичида олтита қабр бўлиб, Хомушни бу ерда дафн этилгани ҳақида қўлимиздагидан бошқа маълумот топа олмадик.

Асосий фаолияти Самарқандда кечган Низомиддин Хомуш Таллак қишлоғида дафн этилмаган бўлсада, шу ерда яшаган бўлиши мумкин. Бу қишлоқ фақат унинг ўғли Амир Ҳусайн билан боғлиқ бўлганда бизгача Хомуш ва бу қишлоқ ҳақидаги нақл-ривоятлар етиб келмас эди. Низомиддин Хомушнинг шогирди, хожагон-нақшбандия тариқати ривожланишини ўз чўққисига олиб чиққан Хожа Аҳрор Вали айтганидек: «ҳар қандай ёлғон ёки хаёлотнинг орқасида унинг тимсоли бўлган қандайдир аниқ нарса ётади»
.


ИМОМ ФАХРИДДИН РОЗИЙ

Жумабозор қишлоғининг жанубий, Дарғом каналининг шимолий қисмида улуғ авлиё Ислом оламининг уламоларидан бири Имом Фаxриддин хазратларининг зиёратгохи жойлашган. Бу зоти боборакот улуғ муфассир олимлардан бўлиб, ўз даврининг eтук алломаларидан бири саналган. Самарқанд қозиси ва тариxчи Абу Тохирхожа ибн Мир Абу Саидхожа ўзининг «Самария»  асарида: «Турклар уни «Шоxсувор ота» дeб атайдилар. Бу мозор Шовдорга қарашли Жумабозор қишлоғида, Дарғом катта ариғининг яқинидадир. У Xанафия мазхабининг йирик мужтахидларидан эди. Самарқанд шахридан унинг мозоригача уч тош (йигирма тўрт чақирим) чамаси йўл”, дeя маълумот бeради.  Бошқа бир манбада: «Имом Фахриддин дар мавзеи Жумъа Шабдор»
, дейилган, яна бир XIX асрга тегишли қўлёзма манбада: «Бузруквори Жумабозор – Мавлоно Мир Шохсувор ота» деган маълумотларни кўришимиз мумкин.

Шу ва бошқа маълумотларга кўра ул зоти боборакот замонасининг етук муфассир олимларидан бири эканлиги аён бўлади. Самарқанд қози калони Абу Тохир хожа бежизга у кишини «Ханафия мазхабининг йирик мужтахидларидан» деб келтирмаган.

Мужтахид (араб. –  интилувчи, ғайрат қилувчи) – ўрта асрларда исломда ижтиход хуқуқига эга бўлган, яъни мустақил равишда диний ақидавий ва хуқуқий масалалар бўйича хулоса бера оладиган шахс.  

  Имом Фаxриддин зиёратгохларидаги мавжуд қабр тошларни ўрганиб чиқдик, аммо Имом Фаxриддинга тeгишли қабр тошни учратмадик. Биз қуйида қабр тошлардаги ёзувларда такрорланган айрим сўзлар (хаза марқади мағфури мархум, ин марқад, санаи, соли, мохи ва байтлар)ни тасниф этишда тушириб қолдирдик. Фақатгина шахс ва хронологик маълумотларни таълиф этдик, айрим қабр тошлардаги ёзувларни (каррозияга учраганлиги учун) ўқишни иложи бўлмади.

Қабристонда мавжуд қабр тошлар қуйидагилар:

1. Xуррамбиби бинти Аваз Мирзо Шоший. Хижрий 1210 (мил.1795) йил.

2. … бинти Хайдарқулбий. 1107 (1695) йил.
3. Бадалбeк ибн Хайдарқулбий. 1118 (1706)  йил.

4. Аминбой валади Шарифбой. 1302 (1884) йил.

5. Мулло Абдушукр. 1304 (1886) йил.

6. Мулло Одил валади Камолиддин.

7. Фузалои уламо, мударрис, қози мулло Қозихўжа ибн Муллохўжа Самарқандий 1328 (1909) йил.

8. Бекназар… 1328 (1909) йил.
9. Ибодуллох валади Қурбонбой. 1331 (1912) йил.

10. Хурматой бинти Юсуфбой. 1331 (1912) йил.  

11. Ашурбобо ибн Мўминбой. 1335 (1916) йил.

12. Розиқ Пахлавон валади Худойназар Пахлавон. 1323 (1904) йил.

13. Норбиби бинти Узоқбой. 1339 (1920) йил. 

14. Турсунбой пахлавон Xудойназар ўғли.  1336 (1917) йилсчччч   

15. Эшонқул ибн Бовожонбой. 1337 (1918) йил.

16. Абдуллох Валади Қурбонбой. 1341(1922)йил.

17. Жўрабой Абдурахим ўғли. 1343 (1924) йил. 

18. Мулло Мир Умар ибн мулло Мир Маъсум. 1341(1922) йил. 

19. Биби Захро бинти Мухаммад Ражаб Xўжандий.1345 (1926) йил.

20. Чинбий валади Худойдодбий.
 Исломий тафаккур равнақи сохасидаги беқиёс хизматлари туфайли замондошлари томонидан у “мужаддид ал-миллати ас-содиса ли-л хижра” (хижрий олтинчи юз йиллик)нинг янгиловчиси деган фахрли унвонга мушарраф бўлган олим Фахруддин ар-Розийнинг тўлиқ исми – Абу Абдуллох Мухаммад ибн Умар ал-Хусайн ибн Али Фахруддин бўлиб, 543 (1148) йилда Райда таваллуд топган. Отаси Зиёвуддин Умар ар-Розий, ибн ал-Хатиб куняси билан машхур бўлган. Фахруддин ар-Розий умриннинг охирги йилларини Хиротда ўтказиб, шайхулислом унвонига муяссар бўлган ва 1210 йилда шу шахарда вафот этган
.  

 Алишер Навоий ўзининг “Насойимул мухаббат” асарида Имом Фахриддин Розий хақларида тўхталиб, Хирот ахлидан деб айтиб ўтган бўлса, «Хайрат ул-аброр» достонида Имом Фахриддин Розий ва Хоразм хукмдори Мухаммад Хоразмшох ўртасидаги сухбатини ўз мисраларда баён этган ва бошқа шу каби юзлаб манбаларда Имом Фахриддин Розий тўғрисида маълумотлар бериб ўтилган. 

Ушбу манбалар асосида ушбу зиёратгох Имом Фахриддин Розий хазратларининг қадамжоси (ёки ушбу авлодга тегишли шахслардан бири) бўлиши эхтимолдан холи эмас. Яна таъкид лозимки, ушбу шахс Яссавия тариқати
нинг етук уламоларидан бири бўлиши хам мумкин. Чунки, сохиби “Самария” ул зотни “Шохсувор ота” деб айтиб ўтган. Кўпгина тарихий манбаларда “Сулуки Яссавия” мактаби намояндалари исмига “Ота” қўшиб айтилган ва манбаларда ҳам шундай қайд этилган.   

 1995 йилда Зайниддин ака бошчилигида Имом Фаxриддин қабрлари устига мақбара қурилган. Мақбаранинг умумий тархи 6х4 метрга тенг бўлиб, гавхара (тепа қисми)гача бўлган қисмининг баландлиги 2,50 метр, гавхаранинг баландлиги 1,10 метрга тенг, хозирги кунда ушбу зиёратгох қишлоғимиз ва бошқа жойлардан кeлган зиёратчиларнинг муқаддас зиёрат жойидир. 

Хулоса қилиб айтадиган бўлсак, Имом Фахриддин хазратлари тўғрисида хозирча бирон бир манбага (фақатгина “Самария”, XIX асрга тегишли қўлёзма асар “Тарихи мозорот” (тарихчи манбашунос олим Комилхон Каттаев шахсий кутубхонасида) ва Самарқанд Давлат Музей қўриқхонасига КП5991/125 рақам остида сақланаётган “Самарқанддаги авлиёлар қабри рўйхати”) эга бўламаганимиз сабабли, кейинги тадқиқотларда давом эттиришни ният қилиб қоламиз.


МИРЗО АБУЛ ФАТХ

Мирзо Абул Фатх Шайх Мирзо Абул Хасан Хиротий ўғли бўлиб, отаси XVIII асрнинг охирларида Хиротнинг Каррух шахарчасида таваллуд топган. Мирзо Абул Хасан дастлабки диний ва дунёвий илмларни Каррухдаги мадраса ва отаси (Ислом шайх)нинг хонақохида замонасининг етук уламоларидан сабоқ олади. Ёшлигидан зехни ўткир Мирзо шариат илмини пухта эгаллаб, тариқат сир-асрорларини ўша даврнинг кўзга кўринган тасаввуф олимларидан ўрганади ва етук тасаввуф намояндаси бўлиб етишади. Дастлаб шайх Неъматуллох Махвийдан, сўнгра шайх Доруломондан иршоди кулли (доимий пирлик қилиш хуқуқи)ни олгач дастлаб Ғузорга Ҳалифа Қамариддин хонақоҳига келиб истиқомат қилади. Ҳалифа Қамариддин ҳолидан баҳраманд бўлгач, унинг кўрсатмаси билан Шахрисабз, Бухоро, Самарқандда, кейинчалик Душанбенинг Файзобод нохиясига бориб тасаввуф илмидан халқни бахраманд этиб, XIX асрнинг ўртларида Файзободда вафот этади. 

Ул зот «Маснавий-маънавий» (Жалолиддин Румий асари)дан илхомланиб, бир қанча ашъорлар битган. Мирзо Абул Хасан – «Соқиб» тахаллуси билан ижод қилган. У ўз фарзандлари хақида шундай ёзади: 

Ба мактаби меравад харси пайопай,

Абул Фатху Абул Ходи Абул Хай!

Бу мисралардан кўринадики ул зотни Абул Фатх, Абул Ходи ва Абул Хай исмли ўғиллари бўлган.  

Шайх Мирзо Абул Фатх Каррухий ас-Самарқандий Шайх Мирзо Абул Хасан ўғли 1826 йилда Каррух шахрида таваллуд топган. Дастлабки таълимни отасидан олади, кейинчалик Каррух мадрасаси  ва хонақохида машхур уламолардан таълим олади. Мирзо Абул Фатхга тегишли иршодномада шундай дейилади: «… Барча уламолар, мухаққиқлар, орифлар, хокиму подшоху султонлар, толиблар, хосу-ом барчага маълум бўлсинкм (Аллох буларни муршидларни танишлик бахтига муяссар айласин) шу мактубнинг эгаси менинг жондан азиз фарзандим саодат нишони Мирзо Махдумни Аллох камолотларини, барокотларини зиёда қилсин, илохий иноят туфайли менинг сухбатимга, тавба ва инобатимга мушарраф бўлди ва барча зикрларни ўзлаштирди. Ман илохий ишорат билан ўғлимга бандаларни Худони йўлига даъват ва далолат қилишда, толибларни тавба ва байъатларини қабул қилишликда, ўзи ўрганганидек жахрия ва хуфия зикрларни талқин ва таълим беришликка ижозат бердим…», деб таъкидланган. Шайх Мирзо Абул Фатх ўз даврида хам жахрия (Яссавия), хам хуфия (Нақшбандия) тариқатларида фаолият кўрсатган. Бошқа қўлёзма манбаларда маорифи огох, иршодпанох, қутби замон каби нисбалар билан сифатланган шайх Абул Фатх хақида «Рисолаи достон»
да ушбу байтлар келтирилган. Байт:

Қайта бошдин бошлайин бир достони,

Юракни қон тутиб кетти, бўлғон замони.

Пиримни ёд қилдим тоқатим чун қолмади,

Кўнглумга келди алам, юракни армон айлади.

Ул пиримни лаззатин, сизларга қилай бир-бир баён,

Даргохида доимо юз минг биродарни баён.

Ул пиримни шавқидин, неча кишилар ба хув қилур,

Бахра қилғон ул муридлар, доимо рахматғадур.

Даргохида чун турурди, доимо уч мингта қўй,

Хақ таъолоға қилурди хар кун хадя уч қўй.

Даргохингдан ўргилай, Ахад учун қилдинг сафар, 

Даргохингға қолдук бизлар, аё эй муршиди сарвар!

Ушбу мисралар мазкур шайх (Мирзо Абул Фатх)нинг мулло Эшмухаммад номли халифаси томонидан ёзилган бўлиб, муаллиф шайх яшаган давр ва ижтимоий-маънавий жараён иштирокчиларидан бири саналган. 

Мирзо Абул Фатх тўғрисида бир қанча изланишлар натижасида қўлга киритилган манбаларга таяниб шуни айтиб ўтиш мумкинки, ул зот Шовдор худудига (ушбу асрларда) тасаввуф мактабига асос солганлигини англаш мумкин (кейинги тадқиқотларимизда батафсил тўхталиб ўтамиз).
Маълумот сифатида айтиб ўтиш жоизки Бухоро амирлиги даврида хам Жумабозор мухим марказий масканлардан бири саналган. Тасаввуф намояндаларидан бири Эшони Чағдий (Мирзо Абул Фатх аждодлари билан яқин алоқада бўлган, Подшох Чағд номи билан машхур тасаввуф намояндаларидан бири) XVIII асрнинг 60 йилларнинг охири 70 йилларнинг бошида Мусохон Дахбедий олдига бориб шундай дейди: «шахар хароб бўлган, манга хамрох бўлинг, бу жамиятни тарк этайлик»
, шунда Мусохон Дахбедий Эшони Чағдийга ўз шогирди халифа Ашурни хамрох қилиб жўнатади. Икковлари дастлаб Ургутга уч йил, Жумабозорга эса тўрт йил истиқомат қилишади. Шохмуродбек (Амир Маъсум) Эшони Чағдийга бир неча бор мактуб ёзиб Бухорога келишини сўрайди, лекин Эшони Чағдий рад жавобини бериб
, бир неча йил Жумабозорда ўз шогирдлари билан истиқомат қилиб, халқни тасаввуф илмидан бахраманд қилади.

Мирзо Абул Фатх хаётининг охирги йиллари чоризм босқинчилари тазйиқи остида кечишига қарамай дини ислом йўлида хизмат қилиб, саховатпешаликни халқ узра ёйган. XIX асрнинг 70 йилларида Хонақохли масжид қурдириб, халқни хидоят йўлига бошлаган, даъват қилган. Халифа Эшмухаммад, мулло Йўлдош, мулло Холиқназар, мулло Турсун, қори Яъқуб Хофиз, Мирзо Маъдудхон, Халифа Тўхтамиш каби бир неча шогирдларни тарбият қилган. Шайх Мирзо Абул Фатх Каррухий ас-Самарқандий хижрий 1306 (1888) йил, 62 ёшларида Жумабозор қишлоғида дорулбақога рихлат қилганлар. 

Ул зотнинг шогирди хожи мулло Эшмухаммад шундай ёзади
, байт:

Икки нури дилига қилди васият ул имом,

Бир Худони ёди бирла кеча – кундуз субхи шом.

Хам биродарлар барига ман ғарибдин салом,

Бўлмасун ғофил Худодин булл сўзумдур васаллом.

Вой юз минг, вой ким андин қолиб бўлдук етим.

Хам пиримдин айрилиб қолдим деб ох этмасун,

Сухбатидин бебахра қолдим дебон қон этмасун.

Кеча кундуз ғам билан ўзини бежон этмасун,

Бир нечук нокас билан сухбатни вайрон этмасун.

Вой юз минг, вой ким андин қолиб бўлдук етим.

Лутфи Хақ бирла агар бу дунёдин борсам омон,

Умматим деб йўқлаб олса анда Зул – маннон.

Барчасидур остида рух арши аълода ватан,

Ғам емагил тонгла явмал Хашр андин сўнгра сан.

Вой юз минг, вой ким андин қолиб бўлдук етим.

Ушбу сўзни айди юмди басир оламдин кўзи,

Рахмати тангри таъолоға буландилар ўзи.

Дур ноёб эрди қолди оламга сўзи,

Тонгла махшарда муридим кел дегайларму бизи.

Хазрат Исломдин эрди нишона ул шохимиз,

Кеттингиз армон билан қолдук аё султонимиз.

Марсияи Эшони Хожи Харамайн

Кел ровий бу кун бир достони,

Баён айлай эшитсунлар замони.

Нечук достони эрур билки гулистон,

Ўқуғонлар бўлсун дар рохи афғон.

Аларни мажлиси осори рахмат,

Тамомиси эрур ахли мухаббат.

Бор эрди Ургут ичра подшох,

Валоят бобида қутби замони.

Нафс бобида ул Исодек эрди,

Такаллум бобида Мусодек эрди.

Саховатлик эрди Хотам сифатлик,

Кўзи ёшлик эрди мотам сифатлик.

Валекин маърифат бозорида бас,

Ки бир дарё эрди турфа суханрас.

Аларни сухбатин топган эранлар,

Худога восил ўлгон эрди беклар.

Ки хикмат бобида Луқмонча эрди,

Яна илм бобида Нўъмонча эрди.

Ани даргохи биродар шифодур,

Неча дардмандга малхам бўлодур.

Муриду бехаду андоза эрди,

Тамоми ерки ул овоза эрди.

Халифа эрди шохи Мухаташамга,

Шахиди Ислом шайх мухтарамга.

 Ул зотнинг ўғли Шайх Мирзо Абул Туроб Каррухий ас-Самарқандий бўлиб, хижрий 1260 (1845) йилда Каррухда таваллуд топган. Болалик йиллари Хирот ва унинг атрофидаги шахарларда ислом уламолари даврасида кечган. Шу боис бўлса керак Мирзо Абул Туроб ёшликдан ислом арконларини пухта ўрганиб, тасаввуф сир-асрорларини мукаммал ўзлаштирган. Замона фиқхшунос олимлари, қози калонлари билан сухбатда бўлган бўлажак муршидни замона зайли Моваруннахр томон етаклайди. 

У дастлаб Шахрисабз, Китоб, Қарши, Косон, Бухоро шахарларида истиқомат қилаётган бобосининг яқинлари (Бобоси Ислом шайх шогирди халифа Қамариддин (1767-1863 йй), амаки бобоси мирзо Бахоуддин, ўғли Исомиддин авлодлари) билан сухбатда бўлиб, XIX асрнинг 60 йиллари бошида Самарқанд шахрига келади (амакиси шайх Мирзо Абул Хай олдига). 

Самарқанд қози калони Абу Саидхожа авлодлари (ушбу авлод вакиллари олдиндан дўст, биродар бўлишган. Бу хақда манбаларда айтиб ўтилган) билан учрашиб, хозирги Афросиёб мехмохонаси (шимолий томони Пойқобоқ маҳалласи) атрофида келиб жойлашган.

Кейинчалик (1866) руслар босқини арафасида бир қанча муфтий ва қозилар таклифи билан Жумабозор қишлоғига кўчиб келади (Отаси Мирзо Абул Фатх хам шу йилларда Каррухдан Файзобод орқали кўчиб келган). 

Жумабозор қишлоғидаги «Оқ масжид» олдидан жой олади, лекин оз фурсатлик истиқоматдан сўнг қишлоқининг жанубидаги Имом Фахриддин зиёратгохлари атрофига келиб яшайди.

Бу давр ичида етук муршид, устоз сифатида танилган Мирзо Абул Туроб талаб ахлининг маънавий камолот доирасида «Қутби замон», «шайх ул комилийн», «Қизил эшон» нисбалари билан халқ орасида катта обрў эътибор қозонади…

 1868 йилда Самарқандга совет аскарлари хужуми бошланиб, юрт ичра обрў эътибор топган, кўпдан кўп муридлар йўлбошчиси сифатида Мирзо Абул Туроб ва амакиси шайх Мирзо Абул Хай ўз атрофида бир неча бек ва одамларни тўплаб, Ургут қўзғолончиларига бошчилик қилиб, Чўпонота тепалигида русларга қарши курашга чиқади. Тарихдан маълумки бу жанг руслар фойдасига хал бўлиб, юрт химоячилари Ургут тоғларига чекинишга мажбур бўлишган. Оз вақтдан сўнг генерал Абрамов бошчилигидаги рус аскарлари Ургутга қўшин тортади, ушбу жангда Мирзо Абул Хай шаҳид бўлади
 ва Мирзо Абул Туроб Чор империяси аскарлари томонидан асир олиниб, Уфага сургун қилинади…  

Ушбу авлод вакили Мирзо Бобохоннинг (охиратлари обод бўлсин) айтишича, етти йиллик қамоқ жазосини ўтаган Мирзо Абул Туроб, эътиқодда бардавомлиги учун уфалик Зайниддин исмли (қамоқхона нозирларидан бири бўлган) кишининг ёрдами билан қамоқдан чиқиб Тошкентга қайтиб келади. Сургун натижасида Мирзо Абул Туроб жами тўққиз йил давомида ўз оиласидан узоқда бўлиб, 1877 йилда қайтиб келган.
1883 йилда Мирзо Абул Туроб оталари Мирзо Абул Фатҳ, укаси Мирзо Махмуд, отасининг шогирди халифа Эшмуҳаммад, Жабборқул бобо (жами 40 га яқин киши) ҳамроҳлигида Муборак хаж сафарига боришади. 

Каъбатуллоҳ зиёратини адо қилиб бўлгач, барча хожилар жами уч йиллик мусофирликдан сўнг 1886 йилда Жумабозорга қайтиб келишади. Бу хақда Хожа Нуриддин, халифа Эшмуҳаммадлар томонидан битилган ғазалларда айтиб ўтилган
. 
Мирзо Абул Туроб падари бузруквори шайх Абул Фатх қабри устига 1895 йилда мақбара қурдирган. Айрим ёзишмалар, мактублар, рисолалар, вақф каби хужжатлар гувохлик беришича фузалои уламо, мударрис, қози мулло Хожа ибн мулло Қози Хожа Самарқандий, мулло Махаммад Ражаб аълам ибн Назар Мухаммад, мулло Нодир Мухаммад ибн мулло Рўзибой муфтий, мулло Ходихўжа муфтий ибн Ширинхўжа раис, қози мулло Оллохёр Ихтиёр ўғли каби етук уламолар билан яқин алоқада бўлган. Ул зот 1918 йил вафот этиб, ўзи қурдирган мақбарада дафн этилган.  Байт:

Бул жахон бевафо бил, муршиди олига ахбоб бўл,

Шайхулислом сизга хоси жомеъи тоб.

Етдиким ки ўшал соат хитоб,

Қутб ул-олам Хазрат Эшон Мирзо Абул Туроб.

Марки жомин нўш эт тан ерга макон бўлди дариғ!

Аржу айлаб Худодин ғайруллохдин кечиб.

Бу жаволифдин муридлар бағри қон бўлди дариғ!

Қилурлар фарёдларким қайда кеттингиз пирим,

Рахбарим тожи пирим пушти панохим дастгирим
.

Мирзо Абул Туробнинг Мирзо Тохирхон (1882 – 1975), шайх Мирзо Амонуллахон (1889-1974), Мирзо Саййид Ахмадхон (1892 – 1954), Мирзо Ибодуллахон (1894 – 1975), Мирзо Абул Саидхон (1895 – 1985) исмли ўғиллари бўлган.

 Мирзо Амонуллахон 1889 йилда туғилган, айрим манбаларда Каррух
да, бошқалари (ўғли рахматлик Мирзо Хабибуллахон айтишларига қараган)да эса Жумабозорда туғилган дейилган.  

Мирзо Амонуллахон боболари каби дастлабки таълимни Жумабозордаги Хонақохда отаси ва унинг атрофидаги уламолардан олади. Кейинчалик Самарқанд мадрасаларида ўқиб, ўқишни Мир Арабда давом эттирган. Ўн икки йиллик таълимни тугатиб келган Мирзо Амонуллахон отаси вафотидан кейин кучли тазйиқ остига олинади. Бу тазйиқ натижасида 1929, 1930, 1937 йилларда бир неча бор қамоққа олиниб охирги марта ўлимга махкум қилинган, лекин халқ (ва айрим мутасадди кишилар)нинг талаби билан 25 йиллик муддатда қамоқ жазоси тайинланган. Сургунни Жиззах тоғларига ўтказган Мирзо Амонуллахон, қийинчиликларга бардош бериб, соғ-саломат уйларига қайтиб келадилар…

Бу пайтда икки жахон уруши бошланиб ўғли Мирзо Хабибуллахонни урушга жўнатиб ўзлари фронт ортида хизмат қиладилар.

Иккинчи ўғиллари Мирзо Сафихон (1928) оталари хақида шундай дейдилар: «Бобомни советлар жуда қаттиқ жазолашларига қарамай, доимо халқ манфати ва ислом эътиқодига бардавом турдилар. Уйимизни совет харбийлари талон тарож этиб, ноёб қўлёзма асарлар, рисолалар билан бирга уйдаги барча нарсаларни олиб кетишганди», деб хотирлайдилар.

Мирзо Амонуллахон элу юрт ободончилиги йўлида ва халққа манфаати тегадиган иншоотларни ўзлари бош бўлиб қурдирадилар.  

Мирзо Амонуллахон Халифа Султон Ахмад Оқтоший,  Тохир Қўқандий, Ўрин Қўқандий (охирги шогирдларидан бири бўлиб, 2012 йилда оламдан ўтдилар), Ходихон Ўратепаий, Абулфайзхон Ургутий, Халифа Ўший, мулло Марвий, Хожа Халифа Хоразмий каби шогирдларни тарбият қилганлар.

Мирзо Амонуллахон 1974 йилда дорулфанодан дорулбақога рихлат қиладилар. Муборак қабрлари боболари мақбарасининг ғарб томонида жойлашган  сағанададир. У кишининг ўғли Мирзо Хабибуллох Бобохон (1919 – 2005) хадис, фиқх, эътиқод ва тасаввуф илмида етук бўлиб, бу уламо  атрофидаги талаб ахлининг маънавий камолотига кўра «Шайх Бобохон», «Шайхи пири дастгир» ва оталари Мирзо Амонуллахон  каби «Қизил Эшон» нисбалари билан аталиб келинган. Умрлари доим мехнатда ўтган ул зот 2005 йилда вафот этдилар. Байт: 

Фонийдин рихлат қилиб Мирзо Бобохон,

Ўзидин қолдириб зикри Хақ нишон.

Фиросат илмида бехамто эди,

Тасаввуф бобида ба тақво эди.

Сулуки Нақшбанд, Яссавий эди,

Мехнати доимо зикри Хақ эди.

Тасаввуф ахлининг амалин қилиб,

Юрарди, марқадин зиёрат қилиб.

Бир кун келиб айтди: «Сафарим тайин,

Кетгумдур шафоатгўй пайғамбар сайин…»

Тарихи вафотин битди Фирорий,

Айтгум бор халқимга лафзи халолий.

Икки мингу яна беши бор эди,

Заминни иккинчи ой макон айлади.

Ё илохий, гунохин мағфур қил,

Жумла халойиқни Ўзинг мабрур қил!                  2008 йил, Жума куни!

У кишининг фарзандлари Мирзо Калимуллох Ўзбекхон, Султон Ахмад, Ғиёсиддин, Ғовсиддин, Камолиддин, Салохиддин ва уч қизлари  юртимиз бўйлаб элу юрт хизматида турли сохаларда фаолият олиб боришмоқда. Бугунги кунда катта ўғиллари Мирзо Ўзбекхон боболарининг сулолавий ва хасабий давомчиларидан бири хисобланадилар. 


Қўрғон тарихи

Тайлоқ тумани ҳудудида жойлашган “Қўрғон”-тепаликлар ҳам бу кичик икки дарё оралиғидаги диёрнинг бой тарихини эслатиб туради. 

Бундай қўрғонлар аосан мудофаа мақсадида кенг фойдаланилган ёки Беклар истиқомат қиладиган истеҳком вазифасини бажарган. Туманда жойлашган бир неча қўрғонларнинг тарихи деярли бир хил вақтда пайдо бўлган ва ижтимоий ҳаётда хам деярли бир хил вазифани бажарган. Улардан бири Жумабозор қишлоғида жойлашган «Қўрғон»
 номи билан аталувчи тарихий масканда бир қанча арxeолог олимлар тeкширув ишларини олиб боришган. Жумладан,  арxeолог  Г.Григорев хамда Суxарeвлар 1940 йилда тeкширув ишларини олиб бориб, тeпаликнинг атрофидан eтти турдаги арxeологик манбаларни топишган. 

Жумладан: 1) Идишнинг юқори қисми, 2) Хумнинг оғиз қисми, 3) Катта хумнинг юқори қисми, 4) Номаълум буюм, 5) Ўчоқнинг юқори қисми, 6) Идишнинг юқори қисми, 7) Идишнинг бир қисми
. 

Ушбу тепалик атрофидан 1970 йилнинг июн ойида 900 донадан кўпроқ кумуш танга топилди, тангаларни археолог Ю.Ф.Буряков ва Хамид Ғуломовлар ўрганиб “Шайбонийлар сулоласи”
га тегишли, деб эътироф этишганди, дейди Худоёров Султон ака (хозирда ушбу тангалар Самарқанд Давлат бирлашган тарихий-меъморий ва бадиий музей-қўриқхонаси фондида сақланмоқда).

Ушбу сатрлар муаллифи «Қўрғон» ва унинг атрофидан бир қанча кўза синиқларини СамДУ арxeолог олимлари
га кўрсатганимда айримлари  IV – V аср ва бошқалари IX – XI асрларга тeгишли эканлигини аниқлаб бeришди.

Арxeолог В.Вяткин  «Жумабозор қалъаси Дарғом
 сохилида,  Самарқанддан Ургутга кeтиш йўлида жойлашган ва бу мустахкам қалъа бўлиб, «Қўрғон» кучли истeхком вазифасини бажарган»
, дeб маълумот бeради. Тeпалик (Қўрғон)лар ахоли яшайдиган асосий мудофаа иншооти хисобланган. Бундан ташқари, кeйинги асрларда ушбу тeпаликлар давлат мудофаасида хам мухим  ўрин тутган. Жумабозордан Самарқандгача бўлган йўлда бир қанча «қўрғон» тeпаликлар мавжуд. Нуронийларнинг айтишича, хар бир тeпаликнинг орасидаги масофа саккиз чақирим бўлиб, ўтмишда аҳолига бирор xавф туғилгудeк бўлса, бу xавф хақида тeпаликда олов ёқиб, кейинги тепаликка билдиришган экан. В.Вяткин – Дарғом томонидан мудофаа деворининг бир қисмини хозирги кунда хам кўрса бўлади, дейди. Бугунги кунда тепалик ёмғир сочин оқибатида нураб атрофлари йиқилиб, вайрона холга келиб қолган. Қўрғонни яқин йилларда бир қанча олимлар, тадқиқотчилар келиб ўрганишди
. Ушбу қалъа Дарғом яқинида жойлашганлиги, унинг тарихий ўтмишини янада қадимий даврга таъаллуқли эканлигига далолатдир. Маълумот сиафатида айтиб ўтиш жоизки, бу тепалик-қўрғонни бежизга манбаларда “Қалъа” деб юритилмаган. Бунга сабаб шуки, Ургут тумани Бахрин қишлоғида жойлашган Қулдортепа, илк ўрта асрларда Маймурғ ҳокимлигининг маркази ҳисобланган. Ҳудди шу Маймурғ ҳокимлигининг сиёсий-марказий қалъаларидан бири вазифасини Жумабозор қишлоғида жойлашган Қўрғон бажарган (бу хақда алоҳида тадқиқот олиб бориш лозим).

Туманда бундан ташқари Навзандак, Шохкаш, кичкина Тайлоқ, Давлатобод, Бахштепа ва Боғизоғон каби мавзеъларда тарихий Қўрғон-тепаликлар мавжуд бўлиб, уларни ҳам юқорида қайд этилган археолог олимларимиз ўз тадқиқотларида қайд этишган.

Хулоса қилиб айтадиган бўлсак, инсонда мўътабар бир туйғу яшайди. Бу – Ватан туйғуси. У инсоннинг мурғаклигидан, аввало, она сути, алла шаклида, сўнг ота-она, яқин қариндошлари яшовчи хонадон остонаси бўлиб шаклланади. Мактабга боргач, нафақат уйи, қишлоғи, дўсту ёронлари, кундалик эхтиёжи учун борадиган бозори бўлиб туюлади.

Юртимиз бир неча йиллар тазйиқ остига олиниши, зиёли, маърифатпарвар, доим хаёлида халқ ташвиши, осойишталиги мавж урган аждодларимиз хаёти ва ижодини бугунги ёш авлод англаши, улардан шижоат, она-ватан мехри, юрт равнақи йўлида бардавом харакатда бўлишлик каби тушунчаларни ўрганмоғи лозим. 

Зеро, тарихий хотирасиз келажак йўқдир!

� XIX аср охирларига тегишли қўлёзма асар, форсий-туркий тилда битилган. Муаллифи номаълум, аммо айрим ғазаллар муаллифи айтиб ўтилган. Ушбу асарнинг айрим варақ-саҳифалари йўқлиги боис саҳифаланмади. Муаллиф ш.к.


� Халифа Абдулазиз Намангоний. Тазкираи Мажзуб Намангоний. Ўзбекистон Фанлар Академияси Шарқшунослик Институти қўлёзмалар фонди (бундан кейин – ЎзФАШИ қ.ф.) инв/2662, 16-б варақ.


� Ушбу асар, 17-а варақ.


� Рисолаи достон...


� Мирзо Абул Фатх назарда тутилмоқда.


� Ушбу воқеълик 1868 йилнинг май ойида содир бўлиб, Мирзо Абул Ҳайнинг дафн этилган жойи ҳиозирча номаълум.


� Рисолаи Достон… 


� Мусаввада. Қўлёзма. Форс-турк тилида. XIX асрга тегишли. Муаллиф ш.к.


� Фуқаролик хужжатида Афғонистон кўрсатилган, лекин аслида Жумабозорда таваллуд топганлар.


� Бундай қўрғонлар Жумабозордан ташқари, Навзандак, Шохкаш, кичкина Тайлоқ (Тайлоқи поён), Қўрғонча, Бахштепа, Қундузак, Давлатобод, Сочак, Аспенка, Боғизоғон ҳудудларида мана шундай тепалик қўрғонлар ўз кечмишидан хабар бериб турибди. Ушбу тепаликларнинг тарихда ўз ўрни бўлиб, хар бири алоҳида тадқиқот талаб қилади.


�Самарқанд Давлат бирлашган тарихий-меъморий ва бадиий музей-қўриқхонаси жамланмаси каталоги. Тошкент .2006 йил. 28-бет. Сақлаш бирлиги А-268


� 1501 – 1601 йиллар оралиғидаги давр назарда тутилмоқда.


�Н.Аванесова ва А.Бердимуродов...


� Сосонийлар даври диний афсоналари тўплами «Бундахешт»да «Суда», яъни Суғддаги Даргаман (Дарғам) канали тилга олинади. В.Бартольд ўрта аср тарихчиси Истахрий асарида тилга олинган Барш каналини Дарғом билан бир бўлса керак, деб қайд қилади. Қаранг: Ибн Ҳавқал. Китоб сурат ал-ард. Араб тилидан таржима муаллифи Ш.Камолиддин. Тошкент. 2011 йил. 62-63, 204-205 бетлар, Н.Бегалиев. Самарқанд топономияси.  Самарқанд 2011 йил. 101-102 бетлар.


�В.Вяткин. Справочная книжка Самаркандской области. 1902. 40-42 стр.


� Ю.Ф.Буряков, Ҳ.Ғуломов, А.Бердимуродов каби археолог олимлар текшириш ишларини олиб боришган. 





